
REPUBLIKA E SHQIPERISE

MINISTRIA E FINANCAVE





Referuar VKM-së nr. 31, datë 17.01.2024 “Për përacktimin e fushës së përgjegjësisë së Ministrisë së Financave”:

1. Minsioni i Ministrisë së Financave është arritja e stabilitetit ekonomik nëpërmjet drejtimit me efektshmëri, efektivitet dhe transparencë të financave publike. 
2. Ministria e Financave e ushtron veprimtarinë në këto fusha përgjegjësie shtetërore, në përputhje me legjislacionin përkatës:
a) politikën makrofiskale;
b) administrimin e të ardhurave;
c) administrimin e buxhetit të shtetit;
d) menaxhimin e borxhit publik dhe garancive shtetërore të huas;
e) administrimin financiar;
f) menaxhimin financiar dhe kontrollin;
g) menaxhimin e asistencës financiare të Bashkimit Evropian;
h) inspektimin financiar publik;
i) bashkërendimin e përgjithshëm të auditimit të brendshëm;
j) parandalimin e pastrimit të parave dhe terrorizmit;
k) lojërat e fatit.
Referuar urdhrit të Kryeministrit nr. 38, datë 19.02.2024, “Për miratimin e strukturës dhe të organikës së Ministrisë së Financave“, Ministria e Financave ka në përbërje këto drejtori:

1.  Drejtoria e Përgjithshme e Politikave Tatimore;
2.  Drejtoria e Përgjithshme e Programimit Makroekonomik dhe Fiskal;
3. Drejtoria e Përgjithshme e Buxhetit;
4. Drejtoria e Përgjithshme e Borxhit Shtetëror;
5. Drejtoria e Përgjithshme e Kontrollit të Brendshëm Financiar Publik dhe Raportimit     Financiar;
6. Drejtoria e Përgjithshme e Thesarit;
7. Drejtoria e Përgjithshme e Menaxhimit të Fondeve të BE-së;
8. Drejtoria e Përgjithshme Rregullatore dhe Përputhshmërisë;
9. Drejtoria e Përgjithshme Ekonomike dhe Shërbimeve Mbështetëse;
10. Drejtoria  e Auditimit të Brendshëm;
11. Drejtoria e Inspektimit Financiar Publik;
12. Drejtoria e Apelimit Tatimor;

13. Drejtoria e Shitjes së Pronës Publike.

1. Drejtoria e Përgjithshme e Politikave Tatimore 
Drejtoria e Përgjithshme e Politikave Tatimore ka në përbërje të saj 4 drejtori, konkretisht:
a) Drejtoria e Tatimeve Direkte 
b) Drejtoria e Tatimeve Indirekte

c) Drejtoria e Avokatit të Tatimpaguesit
d) Drejtoria e Programimit, Statistikës dhe Analizës së të Ardhurave Tatimore

Misioni i Drejtorisë së Përgjithshme të Politikave Tatimore është të përmbushë detyrat dhe të zbatojë objektivat e Ministrisë së Financave në fushën e tatimeve dhe taksave nëpërmjet hartimit të legjislacionit për tatimet direkte, tatimet indirekte, taksimin ndërkombëtar, legjislacionin doganor dhe procedurat, si dhe harmonizimin e këtij legjislacioni me detyrimet e vendit tonë në kuadrin e Integrimit Evropian apo angazhimeve të tjera ndërkombëtare të ndërmarra nga Republika e Shqipërisë, si dhe programimi dhe analiza e të ardhurave që mblidhen nga administrata tatimore dhe doganore.
Detyrat kryesore të Drejtorisë së Përgjithshme të Politikave Ttimore janë:
a) Harton politikat sektoriale nё ministrinё pёrgjegjёse pёr financat;
b) Organizon, drejton dhe kontrollon punën e stafit në varësi, lidhur me orientimet dhe zbatimin e politikave të synuara të Ministrisë në lidhje me fushën e përgjegjësisë që mbulon Drejtoria e Përgjithshme e Politikave Tatimore;
c) Planifikon dhe drejton punën lidhur me çështjet tatimore dhe çёshtjet e tarifave me qëllim harmonizimin e tyre në përputhje me politikat e synuara të Kёshillit tё Ministrave;
d) Informon, sugjeron dhe këshillon eprorin lidhur me problematikat e politikave tatimore, efektet e tyre dhe impaktet që ato japin në ekonomi dhe mbi tatimpaguesit;  

e) Mbron interesat e tatimpaguesve në marrëdhëniet me organet tatimore nga mosrespektimi i zbatimit të procedurave tatimore prej zyrtarëve tatimorë; 

f) Udhëheq stafin në punën për hartimin e akteve ligjore, nënligjore dhe marrëveshjeve në fushën e politikave tatimore në bashkërendim me strukturën juridike dhe strukturat e tjera relevante të Ministrisë së Financave, si dhe në procesin e përgatitjes së buxhetit dhe analizave;
g) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria e pёrgjithshme duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara;  
h) Planifikon dhe drejton punën lidhur me procesin e harmonizimit të legjislacionit në lidhje me tatimet direkte, tatimet indirekte, taksimin ndërkombëtar dhe procedurat tatimore kundrejt detyrimeve të vendit tonë në kuadrin e Integrimit Evropian apo angazhimeve të tjera ndërkombëtare të ndërrmara nga Republika e Shqipërisë;
i) Udhëheq procesin e negocimit teknik të marrëveshjeve ndërkombëtare që nënshkruan Republika e Shqipërisë në lidhje me tatimet dhe taksat;
j) Planifikon dhe drejton punën lidhur me procesin e programimit të të ardhurave tatimore, reflektimin e tyre në projekbuxhetet  vjetore, si dhe analizat dhe raportet në lidhje me performancen e të ardhurave tatimore.
1.1 Detyrat kryesore të Drejtorisë së Tatimeve Direkte janë:
a) Drejton dhe kordinon punën për hartimin e akteve ligjore dhe nënligjore në fushën e tatimeve direkte dhe taksimit ndërkombëtar, në bashkërendim me strukturën juridike;
b) Menaxhon procesin e vlerësimit dhe monitorimit të impaktit të akteve rregullatore që lidhen me politikat fiskale në fushën e tatimeve direkte dhe taksimit ndërkombëtar, duke sugjeruar nëse ka nevojë për përmirësime të mëtejshme, në bashkëpunim me struktura të tjera përgjegjëse;
c) Propozon drejtorit të përgjithshëm politika në fushën e tatimeve direkte dhe taksimit ndërkombëtar;
d) Menaxhon procesin e hartimit të projektakteve në fushën e tatimeve direkte dhe taksimit ndërkombëtar sipas prioriteteve të Ministrisë, standardizimit dhe harmonizimit të tyre me legjislacionin shqiptar, si dhe përafrimit të tyre me legjislacionin e BE-së; 
e) Drejton dhe udhëzon stafin për trajtimin në nivel teknik të çështjeve të ndryshme fiskale/procedurale të përcjella pranë drejtorisë, në format hard copy dhe/ose elektronik, në lidhje me tatimet direkte dhe taksimin ndërkombëtar;
f) Drejton dhe koordinon punën për dhënien e mendimeve Drejtorisë së Përgjithshme të Tatimeve dhe Drejtorisë së Përgjithshme të Doganave, sipas kërkesës së tyre, në lidhje me sqarimin teknik të legjislacionit në fushën e tatimeve direkte dhe taksimit ndërkombëtar; 

g) Menaxhon procesin për negocimin dhe miratimin në parim të marrëveshjeve ndërkombëtare për eliminimin e tatimit të dyfishtë;
h) Menaxhon procesin e zbatimit të detyrimeve në fushën e taksimit ndërkombëtar në lidhje me BEPS, Multilateral Instrument (MLI), detyrimet në kuadrin e OECD, BE etj;
i) Menaxhon punën lidhur me procesin e analizimit dhe vlerësimit të kërkesave/propozimeve të paraqitura nga grupet e interesit, organizatat dhe shoqatat përfaqësuese të biznesit, si dhe nga institucionet e tjera shtetërore, për ndryshime në aktet ligjore dhe nënligjore, përsa lidhet me tatimet direkte dhe taksimin ndërkombëtar;
j) Menaxhon procesin për dhënien e kontributit për plotësimin e raporteve dhe çdo dokumenti tjetër në kuadër të procesit të integrimit evropian, kryesisht për kapitullin 16 “Tatimet”;
k) Menaxhon procesin për dhënien e kontributit përkatës në raportime sipas kërkesës, për institucione të ndryshme, brenda vendit dhe ndërkombëtare.

 1.2 Detyrat kryesore të Drejtorisë së Tatimeve Indirekte janë:
a) Drejton dhe koordion punën për hartimin e akteve ligjore dhe nënligjore në fushën e tatimeve indirekte dhe legjislacionit doganor, në bashkërendim me strukturën juridike; 

b) Menaxhon procesin e vlerësimit dhe monitorimit të impaktit të akteve rregullatore që lidhen me politikat fiskale në fushën e tatimeve indirekte dhe legjislacionit doganor, duke sugjeruar nëse ka nevojë për përmirësime të mëtejshme, në bashkëpunim me struktura të tjera përgjegjëse;
c) Propozon drejtorit të përgjithshëm politika në fushën e tatimeve indirekte dhe doganore;
d) Menaxhon procesin e harmonizimit të legjislacionit shqiptar në fushën e tatimeve indirekte dhe legjislacionit doganor, si dhe përafrimit të tij me legjislacionin e BE-së;
e) Drejton dhe udhëzon stafin për trajtimin në nivel teknik të çështjeve të ndryshme fiskale/procedurale të përcjella pranë Drejtorisë, në format hard copy dhe/ose elektronik, në lidhje me tatimet indirekte dhe legjislacionin doganor;
f) Drejton dhe koordion punën për dhënien e mendimeve Drejtorisë së Përgjithshme të Tatimeve dhe Drejtorisë së Përgjithshme të Doganave, sipas kërkesës së tyre, në lidhje me sqarimin teknik të legjislacionit në fushën e tatimeve indirekte dhe atij doganor;  
g) Menaxhon punën lidhur me procesin e analizimit dhe vlerësimit të kërkesave/propozimeve të paraqitura nga grupet e interesit, organizatat dhe shoqatat përfaqësuese të biznesit, si dhe nga institucionet e tjera shtetërore, për ndryshime në aktet ligjore dhe nënligjore, por jo vetëm, përsa lidhet me tatimet indirekte dhe çështje doganore;
h) Menaxhon procesin për dhënien e kontributit për plotësimin e raporteve dhe çdo dokumenti tjetër në kuadër të procesit të integrimit evropian, kryesisht për kapitujt 16 “Tatimet”, 29 “Bashkimi Doganor” etj;
i) Menaxhon procesin për dhënien e kontributit përkatës në raportime sipas kërkesës, për institucione të ndryshme, brenda vendit dhe ndërkombëtare.

1.3 Detyrat kryesore të Drejtorisë së Avokatit të Tatimpaguesve janë:
a) Administron kërkesat/ankesat e tatimpaguesve për pretendime lidhur me shkeljet e të drejtave të tyre nga administrata tatimore, apo veprime të punonjësve tatimorë në dëm të veprimtarisë së tyre dhe bën vlerësimin lidhur me vijimin e procedurës së hetimit administrativ, ose jo të rasteve të ankimuara;
b) Ndjek procedurën e hetimit administrativ të kërkesave/ankesave të tatimpaguesve sipas problematikave të evidentuara, për verifikimin dhe zgjidhjen e tyre sipas procedurave dhe afatet e parashikuara nga dispozitat e legjislacionit në fuqi, duke dhënë edhe rekomandime përkatëse për shmangien e përsëritjes të rasteve të ngjashme;
c) Nxjerr rekomandime me karakter të përgjithshëm mbi procedurat administrative që mund të përmirësohen, për zgjidhjen e problematikave të evidentuara, në rastet kur është ezauruar e gjithë procedura e parashikuar me administratën tatimore, por nuk është mundësuar zgjidhja e duhur dhe i përdor ato për propozime në ndryshime ligjore/nënligjore;
d) Bazuar në kërkesën e tatimpaguesit, i propozon DPT, kur e vlerëson të arsyeshme, nxjerren e vendimeve teknike, në përputhje me nenin 10 të ligjit nr. 9920/2008, i ndryshuar;
e) Monitoron pranë organeve tatimore, zbatimin e procedurave, të të drejtave të tatimpaguesve për rastet kur vlerësohet nxjerrja e rekomadimeve përgjithsuese si dhe zbatimin e rekomandimeve të dhëna dhe të pranuara nga Administrata Tatimore.
1.4 Detyrat kryesore të Programimit, Statistikës dhe Analizës së të Ardhurave Tatimore janë:
a) Menaxhon procesin e programimit të të ardhurave tatimore, si pjesë e buxheteve që miratohen nga Qeveria dhe Kuvendi, duke përdorur metodat bashkëkohore të projeksionit të të ardhurave;

b) Drejton dhe koordinon përgatitjen e projeksioneve afatmesme të të ardhurave tatimore, si pjesë e PBA;

c) Menaxhon procesin lidhur me përgatitjen e analizave sektoriale dhe për kategori të ndryshme tatimore, duke përdorur metoda bashkëkohore të analizës dhe përpunimit të të dhënave si mikro stimulimeve, të cilat përmirësojnë hartimin e politikave tatimore;

d) Drejton dhe udhëzon mbi procesin e përgatitjes së analizave dhe raporteve të hollësishme periodike mujore/tremujore/vjetore në lidhje me realizimin e të ardhurave tatimore, duke evidentuar shkaqet e realizimeve/mosrealizimeve në zëra të ndryshëm të të ardhurave;

e) Menaxhon dhe koordinon procesin e mbledhjes së të dhënave të nevojshme për procesin e planifikimit, analizave dhe materialeve të tjera që kërkohen nga Ministria e Financave apo institucionet e tjera;

f) Menaxhon dhe koordinon punën në bashkëpunimin me drejtoritë e tjera të Drejtorisë së Përgjithshme (tatimet direkte, tatimet indirekte dhe avokatin e tatimpaguesit) për përmirësimin e politikave në fushën e tatimeve, taksave dhe detyrimeve doganore, duke i furnizuar me të dhëna, statistika dhe analiza, me qëllim përmirësimin e vendimmarrjeve në lidhje me politikat e përjashtimeve, tarifave të reduktuara etj;

g) Drejton dhe koordinon procesin e punës mbi përgatitjen e raportit në lidhje me “shpenzimet tatimore” duke e pasqyruar edhe në Relacionin e projekt-buxhetit të çdo viti.
2. Drejtoria e Përgjithshme e Programimit Makroekonomik dhe Fiskal
Drejtoria e Përgjithshme e Programimit Makroekonomik dhe Fiskal ka në përbërje të saj 2 drejtori, konkretisht:
a) Drejtoria e Analizës Makroekonomike dhe Qendrueshmërisë Fiskale 
b) Drejtoria e Parashikimeve Makroekonomike dhe Fiskale
Misioni i Drejtorisë së Përgjithshme të Programimit Makroekonomik dhe Fiskal synon mbrojtjen dhe forcimin e mëtejshëm të stabilitetit makroekonomik e fiskal të vendit nëpërmjet një programimi makroekonomik e fiskal objektiv dhe sugjerimit të politikave të përshtatshme makroekonomike e fiskale.

Detyrat kryesore të Drejtorisë së Përgjithshme të Programimit Makroekonomik dhe Fiskal janë: 
a) Harton politikat sektoriale nё ministrinё pёrgjegjёse pёr financat;
b) Harton në bashkërendim me strukturën juridike aktet ligjore dhe nënligjore në fushën e financave publike, duke siguruar përputhshmërinë teknike të zbatimit të tyre, me qëllim implementimin e politikave makroekonomike e fiskale;
c) Organizon, drejton dhe kontrollon punën e stafit në varësi, lidhur me orientimet dhe zbatimin e politikave të synuara të Ministrisë në fushën e përgjegjësisë që mbulon Drejtoria e Përgjithshme e Programimit Makroekonomik dhe Fiskal;
d) Trajton me prioritet çështjet makroekonomike e fiskale me qëllim harmonizimin në mënyrë optimale të tyre, së pari, me misionin e Drejtorisë dhe, së dyti, me politikat e synuara të Qeverisë;
e) Udhëheq punën, për të garantuar dhe përmirësuar në mënyrë të vazhdueshme modelin terësor makroekonomik dhe për të përcaktuar objektivat e analizave makroekonomike, me funksion propozimin e politikave më të përshtashme makroekonomike e fiskale për vendin; 

f) Siguron formulimin e politikave makroekonomike e fiskale duke harmonizuar përmbushjen e misionit të Drejtorisë me politikat e synuara të Qeverisë;
g) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria e pёrgjithshme duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara.   
2.1 Detyrat kryesore të Drejtorisë së Analizave Makroekonomike dhe Qendrueshmërisë Fiskale janë: 

a) Drejton dhe koordinon veprimtarinë e drejtorisë, për kryerjen e analizave makroekonomike dhe të qëndrueshmërisë fiskale, si dhe identifikon nevojat e zhvillimit të politikave makroekonomike e fiskale;
b) Menaxhon procesin për hartimin e strategjisë dhe të planeve të veprimit në fushën e financave publike në zbatim të misionit e vizionit të Ministrisë;
c) Drejton dhe koordinon veprimtarinë e njësive për kryerjen e raportimeve dhe publikimeve  periodike, të analizave makroekonomike e fiskale;
d) Drejton dhe koordinon monitorimin e rregullave fiskale në funksion të qendrueshmërisë makroekonomike e fiskale; 

e) Identifikon dhe rekomandon nevojën për përmirësimin apo hartimin e rregullave të reja fiskale bazuar në monitorimin e tyre periodik dhe në rekomandimet e institucioneve ndërkombëtare. 

f) Drejton dhe koordinon kryerjen e raporteve periodike makroekonomike e fiskale, me funksion propozimin e politikave më të përshtashme makroekonomike për vendin tone;
g) Menaxhon procesin e monitorimit të zbatimit të politikave makroekonomike e fiskale  të miratuara të Ministrisë me qëllim propozimin e ndryshimeve të strategjive ekzistuese kur e gjykon të nevojshme;
h) Drejton procesin e monitorimit të zhvillimeve makroekonomike dhe fiskale, mbi bazën e të cilave përcaktohen politikat dhe prioritetet e ardhshme të zhvillimit.

2.2 Detyrat kryesore të Drejtorisë së Parashikimeve Makroekonomike dhe Fiskale janë: 

a) Drejton dhe koordinon veprimtarinë e njësive për kryerjen e parashikimeve të treguesve agregat makroekonomik e fiskal si dhe performancën ekonomike të Produktit të Brendshëm Bruto (PBB);
b) Menaxhon procesin e zhvillimit të modelit makroekonomik, mbështetetur në lidhjet që ekzistojnë ndërmjet sektorëve kryesorë të ekonomisë (real, fiskal, monetar dhe i jashtëm);
c) Drejton dhe koordinon pёrgatitjen e kuadrimit dhe parashikimeve makroekonomike dhe fiskale vjetore/afatmesme, si bazë për projeksionet e zhvillimeve në fushën e financave publike;
d) Menaxhon punën mbi pёrgatitjen dhe pёrditёsimin periodik tё kuadrimit dhe parashikimeve makroekonomike e fiskale mbi zhvillimet sektoriale të ekonomisë, me qёllim krijimin dhe pёrditёsimin e databazave tё drejtorisё;
e) Identifikon dhe rekomandon politika makroekonomike dhe fiskale me qëllim ruajtjen e stabilitetit dhe qëndrueshmërisë ekonomike;
f) Menaxhon punën mbi përgatitjen dhe përditësimin e dokumentacionit të nevojshëm dhe i paraqet Drejtorit tё Përgjithshëm projektakte ligjore dhe nёnligjore nё zbatim tё strategjive e planeve tё veprimit nё fushёn e financave publike dhe politikave makroekonomike dhe fiskale;
g) Drejton dhe koordinon zhvillimin e veprimtarive kërkimore makroekonomike mbi  zhvillimet dhe tendencat në ekonomitë botërore;
h) Menaxhon procesin e punës mbi hartimin dhe publikimin nё kohё tё raportit të Kuadrit Makroekonomik dhe Fiskal për periudhën afatmesme. 

3. Drejtoria e Përgjithshme e Buxhetit

Drejtoria e Përgjithshme e Buxhetit ka në përbërje të saj 5 drejtori, konkretisht:
a) Drejtoria e Analizës dhe Programimit Buxhetor
b) Drejtoria e Menaxhimit të Buxhetit
c) Drejtoria e Menaxhimit të Investimeve Publike
d) Drejtoria e Financave Vendore
e) Drejtoria e Risqeve Fiskale
Misioni i Drejtorisë së Përgjithshme të Buxhetit është të sigurojë planifikimin dhe menaxhimin e buxhetit të shtetit me ekonomi, efiçencë dhe efektivitet, si dhe në përputhje me legjislacionin në fuqi.
Detyrat kryesore të Drejtorisë së Përgjithshme të Buxhetit, janë:
a) Harton politikat sektoriale nё ministrinё pёrgjegjёse pёr financat;
b) Udhëheq në tërësi procesin e përgatitjes së dokumentit të Programit Buxhetor Afatmesëm dhe projektligjit të buxhetit vjetor në përputhje me politikat dhe prioritetet e Qeverisë;
c) Planifikon dhe drejton punën lidhur me planifikimin buxhetor dhe çёshtjet e tarifave me qëllim harmonizimin e tyre në përputhje me politikat e synuara të Kёshillit tё Ministrave;
d) Siguron përgatitjen e akteve ligjore dhe nënligjore që rregullojnë proceset e planifikimit dhe zbatimit të buxhetit, si dhe sistemin buxhetor në tërësi, duke shfrytëzuar përvojën më të mirë ndërkombëtare;
e) Përgjigjet për zhvillimin e politikave buxhetore në nivel Qendror dhe Vendor për arritjen e  performancës së treguesve buxhetorë në nivel qendror dhe vendor;
f) Udhëheq proçesin e menaxhimit dhe monitorimit të buxhetit vjetor në funksion të përdorimit efektiv dhe efiçent të fondeve buxhetore;
g) Drejton procesin e përmirësimit të vazhdueshëm të procedurave të menaxhimit të investimeve publike, si dhe procesin e programimit dhe zbatimit të programit të investimeve publike, në përputhje me prioritetet e Kёshillit tё Ministrave;
h) Drejton  procesin e koordinimit dhe monitorimit të risqeve fiskale;
i) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria e pёrgjithshme duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara.   
3.1 Detyrat kryesore të Drejtorisë së Analizës dhe Programimit Buxhetor, janë:
a) Drejton procesin e analizave të politikave buxhetore në një kuadër afatmesëm, në funksion të mirëplanifikimit të fondeve buxhetore;
b) Drejton dhe përgjigjet për procesin e parashikimit të shpenzimeve buxhetore në një kuadër afatmesëm dhe vjetor, sipas politikave prioritare qeveritare;
c) Ndjek hartimin dhe rishikimin e politikave të pagave, fondeve speciale dhe subvencioneve për të siguruar përputhjen e fondeve të planifikuara me strukturat organike të miratuara;
d) Menaxhon procesin e hartimit të akteve ligjore dhe nënligjore për përgatitjen e programit buxhetor afatmesëm dhe buxhetit vjetor;
e) Drejton procesin e përgatitjes së dokumentit të Programit Buxhetor Afatmesëm dhe projektligjit të buxhetit vjetor në përputhje me politikat dhe prioritetet e Qeverisë;
f) Drejton procesin e rishikimit dhe përditësimit të manualit të procedurave të buxhetit në përputhje me zhvillimet në procesin e menaxhimit të shpenzimeve publike;
g) Rekomandon te Drejtori i Përgjithshëm i Buxhetit norma dhe standarde për shpenzimet buxhetore;
h) Menaxhon procesin e analizës së opsioneve për tavanet e shpenzimeve buxhetore për ministritë e linjës /institucionet buxhetore;
i) Drejton procesin e përgatitjes së analizave dhe seancave dëgjimore për kërkesat buxhetore të ministrive të linjës/institucioneve buxhetore dhe ia paraqet komentet dhe rekomandimet përkatëse Drejtorit të Drejtorisë së Përgjithshme të Buxhetit, gjatë fazës strategjike dhe teknike të përgatitjes së PBA-së;
j) Aprovon vlerësimet e projektakteve të propozuara nga Njësitë e Fondeve Speciale që lidhen me pensionet për të gjitha kategoritë përfituese;
k) Aprovon kërkesat buxhetore të Ministrive të Linjës dhe Institucioneve Qendrore për punësimin e përkohshëm të punonjësve sezonalë.
3.2 Detyrat kryesore të Drejtorisë së Menaxhimit të Buxhetit, janë:
a) Përgjigjet për përgatitjen e akteve ligjore dhe nënligjore për zbatimin e Buxhetit Qendror të Shtetit dhe ndjek respektimin e tyre gjatë procesit të zbatimit. Rekomandon marrje masash dhe propozon ndryshime të kuadrit ligjor të nevojshëm në përputhje me problemet që identifikon, për risqe të ndryshme të buxhetit.;
b) Drejton procesin e monitorimit të zbatimit të Buxhetit të Shtetit dhe analizës së performancës së treguesve buxhetorë, në përputhje me kuadrin makro-fiskal të vendit në nivel qendror;
c) Shqyrton dhe konfirmon në mënyrë periodike dhe vjetore raportet e monitorimit të performancës së treguesve buxhetorë të outputeve si dhe aktiviteteve të kryera, që janë pjesë të analizës dhe negociatave me ministritë e linjës në procesin e përgatitjes së PBA-së dhe Buxhetit Vjetor;
d) Drejton procesin për identifikimin e nevojave për zhvillimin e politikave buxhetore në nivel qendror dhe ofron rekomandimet përkatëse tek eprorët për plotësimin e tyre;
e) Organizon dhe drejton punën për detajimin dhe shpërndarjen e fondeve buxhetore për ministritë e linjës dhe institucionet buxhetore. Miraton transferimet buxhetore të paraqitura nga ministritë e linjës dhe institucionet buxhetore në përputhje me kuadrin ligjor;
f) Siguron dhe përgjigjet për kryerjen e analizave të problemeve që lidhen me menaxhimin e buxhetit qendror dhe jep rekomandime për përmirësimin e situatës pranë eprorëve;
g) Raporton mbi përdorimin sipas procedurave ligjore të Fondit Rezervë të Këshillit të Ministrave, si edhe të Fondit të Kontigjencës;
h) Drejton procesin e rakordimeve të planit të buxhetit për shpenzimet korrente, sipas strukturës buxhetore me të gjitha ministritë/institucionet qendrore;
i) Koordinon procesin e monitorimit dhe raportimit të risqeve të ndryshme në zbatimin e buxhetit qendror, të identifikuara dhe të vlerësuara nga drejtoritë përkatëse.
3.3 Detyrat kryesore të Drejtorisë së Menaxhimit të Investimeve Publike, janë:
a) Drejton procesin e përgatitjes së akteve ligjore dhe nënligjore për zbatimin e buxhetit për investimet publike dhe ndjek respektimin e tyre;
b) Koordinon dhe menaxhon procesin e përgatitjes së propozimeve për investime publike gjatë procesit të hartimit të buxhetit vjetor dhe planifikimit buxhetor afatmesëm;
c) Shqyrton kërkesat e projekt-vendimeve dhe jep rekomandime lidhur me çështjet e planifikimit dhe menaxhimit të investimeve publike;
d) Organizon dhe drejton punën për detajimin dhe shpërndarjen e fondeve buxhetore për investimet publike;
e) Koordinon drejtpërdrejtë dhe ndjek procesin e hartimit të raporteve periodike të monitorimit të investimeve publike;
f)   Përgjigjet për shqyrtimin dhe ndjekjen e kërkesave për rialokimin e fondeve buxhetore për investime publike të propozuara nga institucionet buxhetore.
3.4 Detyrat kryesore të Drejtorisë së Financave Vendore, janë:
a) Drejton procesin për përgatitjen e akteve ligjore dhe nënligjore për zbatimin e Buxhetit Vendor dhe konsolidimin e autonomisë fiskale, dhe ndjek respektimin e tyre gjatë procesit të zbatimit;
b) Organizon dhe drejton punën për detajimin dhe shpërndarjen e fondeve buxhetore për njësitë e vetëqeverisjes vendore;
c) Në bazë të kritereve të përcaktuara në kaudrin ligjor në fuqi, bën përllogaritjen e transfertës së pakushtëzuar të përgjithshme dhe asaj sektoriale për njësitë e vetëqeverisjes vendore;
d) Monitoron procesin e llogaritjes dhe transferimit të fondeve për funksionet e deleguara nga ministritë dhe institucionet buxhetore në nivel qendror në njësitë e vetëqeverisjes vendore; 

e) Drejton procesin e analizës së performancës së treguesve buxhetorë për arritjen e rezultateve dhe kryerjen e aktiviteteve të planifikuara në nivel vendor;  

f) Drejton procesin dhe përgjigjet për monitorimin e procesit të decentralizimit fiskal dhe rekomandon politika për thellimin dhe konsolidimin e tij, me synim zgjerimin e autonomisë fiskale dhe asaj financiare; 

g) Drejton dhe garanton hartimin dhe konsolidimin e standardeve të nevojshme për menaxhimin e financave publike në nivel vendor;
h) Ndjek monitorimin e hartimit dhe zbatimit të buxhetit vendor; 

i) Identifikon nevojat dhe ofron rekomandimet përkatëse për zhvillimin e politikave buxhetore në nivel vendor; 

j) Identifikon dhe propozon masat e nevojshme për eleminimin e risqeve buxhetore në nivel vendor;
k) Organizon dhe siguron kryerjen e studimeve dhe analizave të problemeve që lidhen me menaxhimin e buxhetit vendor dhe jep rekomandime për përmirësimin e situatës; 

l) Drejton procesin e analizës dhe monitorimit të krijimit të detyrimeve të prapambetura dhe të çdo lloj detyrimi tjetër i cili cënon integritetin funksional të financave të njësive të vetëqeverisjes vendore. 
3.5 Detyrat kryesore të Drejtorisë së Risqeve Fiskale janë:
a) Drejton procesin e monitorimit dhe raportimit të risqeve fiskale dhe detyrimeve kontigjente, në mënyrë hartimin e Deklaratës së Risqeve Fiskale;
b) Koordinon procesin e marrjes së informacionit lidhur me risqet fiskale dhe detyrimet kontigjente nga njësitë përkatëse raportuese dhe e paraqet për informacion tek Ministri;
c) Shqyrton dhe konfirmon në mënyrë periodike dhe vjetore raportet e monitorimit mbi risqet kryesore fiskale;
d) Kontrollon procesin e monitorimit të ecurisë së treguesve kryesorë financiarë të sektorit energjitik dhe ndërmarrjeve shtetërore me impakt potencial buxhetor dhe kontribuon në hartimin e një raporti mbi bazë tremujore për këtë qëllim;
e) Monitoron procesin e vlerësimit të risqeve të sektorit energjitik dhe ujit të pijshëm për funksionimin e rregullt të tyre;
f) Monitoron detyrimet e prapambetura të qeverisjes së përgjithshme dhe e paraqet për informacion tek Ministri;
g) Drejton procesin e monitorimit të risqeve fiskale që rrejdhin nga fatkeqësitë natyrore dhe ndryshimet klimaterike;
h) Mbikëqyr dhe koordinon hartimin e raporteve mbi risqet kryesore fiskale me qëllim sigurimin e cilësisë së këtij procesi;
i) Jep mendime për akte nënligjore dhe rregullatore që paraqiten nga ministritë e linjës, nga këndvështrimi i reduktimit të risqeve dhe përputhjes e koordinimit të tyre me ligjin vjetor të buxhetit dhe situatën buxhetore.
4. Drejtoria e Përgjithshme e Borxhit Shtetëror

Drejtoria e Përgjithshme e Borxhit Shtetëror ka në përbërje të saj 3 drejtori, konkretisht:

a) Drejtoria e Huamarrjes Nëpërmjet Instrumentave Financiare
b) Drejtoria e Strategjisë, Regjistrimit, Shërbimit dhe Raportimit të Treguesve të Borxhit
c) Drejtoria e Marrëveshjeve të Sigurimit të Ndihmës së Huaj
Misioni i Drejtorisë së Përgjithshme të Borxhit Shtetëror është të sigurojë dhe realizojë huamarrjen shtetërore, duke mbajtur parasysh menaxhimin me efiçencë dhe efektivitet të portofolit të borxhit shtetëror, siguron shërbimin dhe raportimin e borxhit, si edhe siguron fondet e nevojshme përmes Marrëveshjeve të Huave, Granteve, Garancive Shtetërore, Nënhuave dhe Marrëveshjeve të Transferimit të Fondeve.
Detyrat kryesore të Drejtorisë së Përgjithshme të Borxhit Shtetëror janë:
a) Harton politikat sektoriale nё ministrinё pёrgjegjёse pёr financat;
b) Udhëheq procesin për sigurimin e huamarrjes së qeverisë nëpërmjet instrumentave financiare dhe marrëveshjeve të kredive dhe granteve në përputhje me planin vjetor dhe afatmesëm të buxhetit, si dhe për menaxhimin e borxhit me qëllim minimizimin e kostove të huamarrjes brenda parametrave të përcaktuara të rrezikut;
c) Siguron formulimin dhe zbatimin e strategjive për zhvillimin e tregut të titujve të shtetit;
d) Drejton procesin e emetimit të instrumenteve në tregjet ndërkombëtare.;
e) Koordinon aktivitetet e menaxhimit të borxhit me politikat monetare dhe fiskale;
f) Përcakton objektivat për strategjinë afatmesme të menaxhimit të borxhit;
g) Formulon politika për harmonizimin e prioriteteve të Qeverisë me strategjitë e partnerëve për zhvillim dhe integrim, duke siguruar transparencë dhe përgjegjshmëri në përdorimin e burimeve të financimit; 
h) Harton aktet ligjore, nënligjore dhe marrëveshjet në fushën e borxhit publik, në bashkërendim me strukturën juridike;
i) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria e pёrgjithshme duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara.  
4.1 Detyrat kryesore të Drejtorisë së Huamarrjes Nëpërmjet Instrumentave Financiare janë:
a) Drejton procesin dhe përgjigjet për planifikimin e huamarrjes vjetore në tregun e brendshëm dhe atë ndërkombëtar për të financuar deficitin buxhetor, shpenzimet rrjedhëse dhe shpenzimet kapitale në përputhje me planin e buxhetit vjetor;
b) Harton aktet ligjore, nënligjore dhe marrëveshjet në fushën huamarrjes shtetërore, në bashkërendim me strukturën juridike;
c) Propozon vendime tek eprorët e tij/saj në lidhje me huamarrjen nëpërmjet instumenteve financiarë në tregun e brendshëm dhe atë ndërkombëtar;
d) Drejton procesin e monitorimit të zbatimit të huamarrjes me instrumente financiarë;
e) Orienton, mbikqyr dhe përgjigjet për monitorimin e tregut ndërkombëtar financiar, si dhe mban kontakte me investitorët dhe ndërmjetësit e tregut;
f) Udhëheq procesin e daljes me eurobond, duke dhënë orientimet përkatëse dhe duke paraqitur alternativa për vendimmarje ndaj niveleve më të larta hierarkike për çështje kyçe në këtë proçes;
g) Udhëheq procesin e përgatitjes së kalendarëve të emetimeve të titujve qeveritarë në tregun e brendshëm;
h) Drejton procesin e monitorimit për respektimin e objektivave të Strategjisë Afatmesme të Borxhit, në lidhje me fushën e përgjegjësisë së Drejtorisë.
4.2 Detyrat kryesore të Drejtorisë së Strategjisë, Regjistrimit, Shërbimit dhe Raportimit të Treguesve të Borxhit janë:
a) Drejton dhe koordinon procesin e hartimit të Strategjisë Afatmesme të Borxhit dhe analizën e skenarëve të ndryshëm të huamarrjes, analizën e portofolit ekzistues;
b) Propozon teknika të brendshme për analizën e riskut;
c) Monitoron përllogaritjen e hapësirave të huamarrjes dhe të shërbimit të borxhit;
d) Orienton procesin e përditesimit të bazës së të dhënave të borxhit, raportimin, publikimin e tij si edhe shërbimin e borxhit;
e) Drejton dhe koordinon procesin e përgatitjes së të dhënave që lidhen më kufijtë e borxhit dhe huamarrjes, dhe të shërbimit të borxhit, si dhe kontributit të nevojshëm shpjegues, në procesin e përgatitjes së projekt buxhetit vjetor;
f) Monitoron portofolin e garancive shtetërore në këndvështrimin e riskut që paraqet ky portofol në buxhetin e shtetit;
g) Harton aktet ligjore, nënligjore dhe marrëveshjet lidhur me fushën e përgjegjësisë së drejtorisë, në bashkërendim me strukturën juridike.
4.3 Detyrat kryesore të Drejtorisë së Marrëveshjeve të Sigurimit të Ndihmës së Huaj janë:  
a) Merr pjesë aktive në procesin e negocimit me institucione financiare dhe/ose organizata ndërkombëtare për projekt-marrëveshjet e kredive/granteve që lidhen në emër të shtetit shqiptar për financimin e projekteve të investimeve publike apo për mbështetje buxhetore;
b) Mbikëqyr etapat e nënshkrimit të Marrëveshjeve të Huavedhe Granteve të negociuara;
c) Mbikëqyr, në bashkëpunim me strukturat e përfshira në proces, etapat e hartimit dhe nënshkrimit të Marrëveshjeve të Garancive Shtetërore në përputhje me termat dhe kushtet e aprovuara nga niveli i lartë vendimarrës;
d) Mbikëqyr, në bashkëpunim me strukturat e përfshira në proces, etapat e hartimit dhe nënshkrimit të Marrëveshjeve të Nënhuasë dhe Marrëveshjeve të Transferimit në përputhje me termat dhe kushtet e aprovuara nga niveli i lartë vendimarrës, ose në përputhje me termat dhe kushtet e vendosura në Marrëveshjen Bazë;
e) Ndjek, në bashkëpunim me strukturat e përfshira në proces, hyrjen në fuqi të marrëveshjeve të huave dhe granteve të nënshkruara;
f) Mbikëqyr, në bashkëpunim me strukturat e përfshira në proces, etapat e amendimeve të Marrëveshjeve të Huasë, Granteve,  Garancive Shtetërore dhe Marrëveshjeve të Nënhuave.
g) Merr pjesë dhe jep mendime për hartimin e akteve ligjore e nënligjore, që lidhen me zbatimin e funksioneve të drejtorisë dhe të rregullores së ministrisë;

h) Harton aktet ligjore, nënligjore dhe marrëveshjet lidhur me fushën e përgjegjësisë së drejtorisë, në bashkërendim me strukturën juridike.
5. Drejtoria e Përgjithshme e Kontrollit të Brendshëm Financiar Publik dhe Raportimit     Financiar
Drejtoria e Përgjithshme e Kontrollit të Brendshëm Financiar Publik dhe Raportimit Financiar ka në përbërje të saj 2 drejtori, konkretisht:

a) Drejtoria e Harmonizimit të Auditimit të Brendshëm
b) Drejtoria e Harmonizimit të Menaxhimit Financiar, Kontrollit dhe Kontabilitetit
Misioni i Drejtorisë së Përgjithshme e Kontrollit të Brendshëm Financiar Publik dhe Raportimit Financiar është të sigurojë harmonizimin e standardeve, rregullave dhe procedurave në kryerjen, monitorimin dhe raportimin e veprimtarisë së Kontrollit të Brendshëm Financiar Publik.
Detyrat kryesore të Drejtorisë së Përgjithshme e Kontrollit të Brendshëm Financiar Publik dhe Raportimit Financiar janë:
a) Harton politikat sektoriale nё ministrinё pёrgjegjёse pёr financat;
b) Udhëheq procesin e zhvillimit dhe zbatimit të strategjive dhe politikave në fushën e kontrollit të brendshëm fianciar publik;
c) Harton aktet ligjore dhe nënligjore në fushën kontrollit të brendshëm financiar publik, në bashkërendim me strukturën juridike;
d) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria e pёrgjithshme duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara;
e) Udhëheq procesin e monitorimit të zbatueshmërisë së kërkesave ligjore në fushën e kontrollit të brendshëm financiar publik;
f) Udhëheq procesin e zhvillimit profesional të Audituesve të Brendshëm (certifikimin e Audituesve të Brendshëm dhe trajnimin e vazhdueshëm të tyre), si dhe trajnimin e stafit të njësive publike në kuadër të menaxhimit finaciar, kontrollit dhe kontabilitetit.

5.1 Detyrat kryesore të Drejtorisë së Harmonizimit të Auditimit të Brendshëm janë:
a) Menaxhon procesin e zhvillimit dhe zbatimit të strategjive, politikave, manualeve, procedurave, udhëzimeve dhe rregulloreve të auditimit të brendshëm në sektorin publik, për përshtatjen dhe përafrimin e tyre me standardet ndërkombëtare;
b) Propozon, për ministrin përgjegjës për financat, procedurën e certifikimit të audituesve të brendshëm në njësitë publike;
c) Menaxhon procesin e monitorimit të veprimtarisë së auditimit të brendshëm dhe vlerësimit të jashtëm të cilësisë në njësitë e auditimit të brendshëm në sektorin public;
d) Menaxhon procesin e përgatitjes së raportit vjetor të veprimtarisë së njësive të auditimit të brendshëm në sektorin publik, si pjesë e Raportit të Kontrollit të Brendshëm Financiar Publik;
e) Përgjigjet për dhënien e mendimeve në kuadër të përmirësimeve të kuadrit ligjor, të cilat kanë implikime në fushën e auditimit, të iniciuara nga struktura të tjera të Ministrisë ose të institucioneve të tjera;
f) Menaxhon procesin e zhvillimit profesional të audituesve të brendshëm (certifikimin dhe trajnimin e vazhdueshëm) në sektorin publik dhe propozon, për ministrin përgjegjës për financat, procedurën e trajnimit të vijueshëm professional;
g) Përgjigjet për hartimin dhe përditësimin e Regjistrit Kombëtar të audituesve të brendshëm të certifikuar;
h) Harton aktet ligjore dhe nënligjore në fushën e auditimit të brendshëm në sektorin publik, në bashkërendim me strukturën juridike.
5.2 Detyrat kryesore të Drejtorisë së Harmonizimit të Menaxhimit Financiar, Kontrollit dhe Kontabilitetit janë:
a) Përgatitja e ligjeve, të udhëzimeve, të urdhrave dhe të manualeve për fushën e menaxhimit financiar, kontrollit dhe raportimit financiar, për aq sa i takon brenda fushës së saj të përgjegjësisë; 
b) Përgatitja, shpërndarja, përditësimi dhe mbikëqyrja e zbatimit të strategjive dhe të udhëzimeve metodologjike për menaxhimin financiar e kontrollin dhe kontabilitetin në sektorin publik, në përputhje me standardet ndërkombëtare të pranuara për kontrollin e brendshëm dhe kontabilitetin në sektorin publik, rregulloret e zbatueshme dhe praktikat e mira të Bashkimit Europian; 

c) Përcaktimi i nevojave dhe udhëheqjen e asistencës, trajnimeve e të trajnimeve në vijueshmëri në fushën e menaxhimit financiar dhe kontrollit, përgjegjshmërisë menaxheriale dhe kontabilitetit në njësitë publike; 

ç) Bashkërendimi i punës për ngritjen dhe zhvillimin e sistemit të kontrollit të brendshëm financiar publik; 

d) Ndërgjegjësimi për menaxhimin financiar dhe kontrollin me anë të seminareve dhe publikimeve në faqen e internetit të ministrisë përgjegjëse për financat; 

dh) Shqyrtimi dhe dhënia e mendimeve për të gjitha projektligjet dhe projektaktet nënligjore, rregulluese, të cilat përmbajnë dispozita për menaxhimin financiar dhe kontrollin, si dhe raportimin financiar, në përputhje me dispozitat ligjore përkatëse;

e) Bashkëpunimin dhe koordinimin e veprimtarisë me institucionet e tjera për hartimin dhe miratimin e akteve ligjore dhe nënligjore në fushën e raportimit financiar të sektorit privat;

f)  Siguron vlerësimin e cilësisë në mënyrë sistematike për sistemet e menaxhimit financiar dhe kontrollit në njësitë e qeverisjes së përgjithshme dhe shoqëritë tregtare, të cilat zotërohen, kontrollohen, financohen ose garantohen financiarisht nga një njësi e qeverisjes së përgjithshme, me qëllim mbledhjen e informacionit për të përmirësuar metodologjinë dhe standardet e punës; 

g) Ndihmon nëpunësin e parë autorizues dhe ministrin përgjegjës për financat për monitorimin dhe vlerësimin e cilësisë së sistemit të menaxhimit financiar dhe kontrollit dhe për përgatitjen e raportit vjetor për cilësinë dhe funksionimin e sistemit të kontrollit të brendshëm publik;

gj) Luan rolin e sekretariatit për Bordin e Kontrollit të Brendshëm Financiar Publik.
6. Drejtoria e Përgjithshme e Thesarit

Drejtoria e Përgjithshme e Thesarit ka në përbërje të saj 4 drejtori, konkretisht:
a) Drejtoria e Operacioneve të Thesarit
b) Drejtoria e Procesimit të Biznesit
c) Drejtoria e Pagesave dhe Dëmshpërblimeve

d) Drejtoria AFMIS

Misioni i Drejtorisë së Përgjithshme të Thesarit është të menaxhojë proceset e punës për përdorimin me efektivitet të likuiditeteve të Qeverisë si dhe funksionimin optimal të procesit të ekzekutimit të buxhetit të shtetit dhe raportimit financiar të Qeverisë nëpërmjet Sistemit Informatik Financiar të Qeverisë (SIFQ), në zbatim të legjislacionit në fuqi.
Detyrat kryesore të Drejtorisë së Përgjithshme të Thesarit janë:
a) Harton politikёn sektoriale nё ministrinё pёrgjegjёse pёr financat;
b) Drejton procesin e përgatitjes së akteve nënligjore dhe të procedurave të nevojshme për ekzekutimin e buxhetit nga ministritë e linjës deri në njësitë shpenzuese fundore;

c) Ndjek, drejton dhe monitoron gjithë procesin e bërjes efektiv dhe zbatimin e treguesve të buxhetit në të gjitha nivelet e qeverisjes së përgjithshme dhe pranë çdo dege të Thesarit;
d) Drejton dhe monitoron zbatimin e kërkesat ligjore dhe të procedurave të sistemit të Thesarit për ekzekutimin e buxhetit;
e) Udhëheq në tërësi punën për hartimin, përmirësimin dhe implementimin e standardeve ndërkombëtare të aplikueshme në njësitë e qeverisjes së përgjithshme;
f) Rakordon punën që SIFQ të funksionojë normalisht në përputhje me legjislacionin në fuqi për procesin e ekzekutimit të buxhetit të shtetit dhe raportimit financiar të qeverisjes së përgjithshme në bashkëpunim me drejtoritë perkatëse në ministrinë përgjegjëse për financat apo palë të treta;
g) Drejton dhe trajton problemet e manaxhimit të llogarisë së unifikuar të Thesarit “Depozitë e Qeverisë” në Bankën e Shqipërisë, të llogarive të fondeve speciale dhe të llogarive të veçanta të çelura me urdhër të Ministrit të Financave;
h) Drejton punën për sigurimin e pjesëmarrjes së drejtorisë në grupe pune apo projekte të ndryshme për përmirësimin e rregullimeve ligjore e nënligjore dhe të procedurave të punës që çojnë në përmirësimin e cilësisë dhe të besueshmerisë së informacionit financiar të qeverisjes së përgjithshme;
i) Drejton punën për sigurimin e zbatimit të Strategjisë së Ministrisë së Financave, dhe të Qeverisë në fushën e përmirësimit të menaxhimit të shpenzimeve dhe të ardhurave buxhetore, të raportimit financiar dhe përshtat sistemin e Thesarit në përputhje me përmirësimin e kuadrit ligjor dhe nënligjor në zhvillim; 
j) Monitoron shpërndarjen e dëmshpërblimit financiar vjetor të miratuar sipas kritereve të legjislacionit në fuqi;
k) Drejton punën me qëllim funksionimin optimal dhe efektiv të Sistemit të Menaxhimit të  Informacionit  Financiar  Shqiptar (AFMIS) në modulet PBA, PIM dhe BPPM;
l) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria e pёrgjithshme duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara.   
6.1 Detyrat kryesore të Drejtorisë së Operacioneve të Thesarit janë:
a) Siguron kryerjen në kohë dhe me cilësi të operacioneve të Thesarit;
b) Harton dhe përditëson parashikimin periodik të nevojave për mjete monetare, ndjek zbatimin e limitit ditor të likuiditetit dhe harton informacionin për takimin mujor të Komitetit të Menaxhimit të Borxhit dhe Likuiditetit;
c)  Menaxhon flukset hyrëse dhe dalëse të llogarisë së unifikuar të Thesarit në Bankën e Shqipërisë dhe të llogarive speciale jashtë saj, të çelura në sistemin bankar kundrejt legjislacionit specifik;
d) Monitoron periodikisht konsistencën e të dhënave në SIFQ për transaksionet e qeverisjes së përgjithshme, në rakordim me sistemin bankar dhe palët e përfshira;
e) Negocion marrëveshje për operacionet e Thesarit dhe ndjek zbatimin e tyre me bankat e nivelit të dytë;
f) Organizon punën dhe përgjigjet për dorëzimin në kohë të:

i. Draft-projektligjit të buxhetit vjetor për të dhënat e treguesve fiskalë të qeverisjes së     Përgjithshme;
ii. Draft-udhëzimit për procedurat në ndryshim të operimit të transaksioneve të  qeverisjes së përgjithshme;
iii. Parashikimit operativ të ardhurave dhe shpenzimeve nëpërmjet negociatave me     njësitë gjithëpërfshirëse për përcaktimin e kufirit maksimal mujor të shpenzimeve (planit të thesarit sipas sistemit) dhe bashkëpunimin për përcaktimin e burimit të mbulimit të deficitit buxhetor;
iv. Draft marrëveshjeve në ndryshim me Bankën e Shqipërisë që lidhen me operacionet e      Thesarit;
v. Raporteve të hartuara për analizën e situatës financiare të qeverisë sipas standardeve të miratuara;
vi. Hartimin e Buletinit statistikor të Ministrisë së Financave në bashkëpunim me strukturat përkatëse përgjegjëse të Ministrisë së Financave;
vii. Përpilimin e të dhënave për treguesit e performancës së njësive të qeverisjes së përgjithshme të përmbledhura nga raportimet statistikore të degëve të thesarit mbi bazën e të dhënave të gjeneruara nga SIFQ;
viii. Raportimin e të dhënave mbi transaksionet në monedhë të huaj për përfshirjen në bilancin e pagesave të raportuara nga Banka e Shqipërisë, bazuar në të dhënat e raportimeve periodike të njësive të zbatimit të projekteve të financimeve të huaja, si dhe të ministrive të linjës gjatë ekzekutimit të buxhetit përkatës;
ix. Praktikave të dokumentave për ekzekutimin e të gjitha pagesave nga llogaria e unifikuar e Thesarit në llogaritë speciale sipas kompetencave të përcaktuara në urdhrin e ministrit përgjegjës për financat.
g) Monitoron përdorimin me eficencë të sistemit informatik financiar të qeverisë, përmirësimin e produkteve të përfituara nga ai për raportimin e treguesve financiare të qeverisjes së përgjithshme dhe menaxhimin e gjendjes financiare të qeverisë, si dhe funksionet e tij (pa patur të drejtë për ndryshimin e tyre, përveç se me urdhër të eprorëve);
h) Mbikqyr rregullaritetin e dokumentacionit të ekzekutimit të buxhetit dhe relaton për marrjen e masave disiplinore në zbatim të legjislacionit në fuqi;
i) Merr pjesë në grupe pune apo projekte të ndryshme për përmirësimin e rregullimeve ligjore e nënligjore dhe të procedurave të punës që çojnë në përmirësimin e cilësisë dhe të besueshmerisë së informacionit financiar të qeverisjes së përgjithshme;
j) Identifikon problemet operacionale që dalin nga zbatimi i standardeve ndërkombetare dhe bashkëpunon me strukturat përkatëse përgjegjëse për hartimin e procedurave të sakta të implementimit gradual të tyre, duke shfrytëzuar përvojën më të mirë ndërkombëtare;
k) Mbikëqyr punën për konsolidimin dhe gjenerimin e raportit të treguesve fiskal faktik të konsoliduar dhe finalizon raportimin mujor/vjetor fiskal të qeverisë në bazë të dhënave të gjeneruara nga sistemi informatik financiar i qeverisë;
l) Merr pjesë në hartimin dhe ndjek zbatimin e Strategjisë së Ministrisë së Financave dhe të Qeverisë në fushën e përmirësimit të menaxhimit të shpenzimeve dhe të ardhurave buxhetore, të raportimit financiar dhe përshtat sistemin operacional në përputhje me përmirësimin e kuadrit ligjor dhe nënligjor në zhvillim.
6.2 Detyrat kryesore të Drejtorisë së Procesimit të Biznesit janë:

a. Drejton procesin e punës me qëllim që Sistemi Informatik Financiar i Qeverisë dhe Ëeb Portal për arshivën elektronike të aksesohet, duke vendosur dhe monitoruar rregullat e nevojshme të sigurisë funksionale dhe aksesit të sistemit nga përdoruesit e tij me qëllimin zbatimin me korrektësi të rregullave të kontrollit të brendshëm financiar dhe standardeve të kontabilitetit publik në fuqi;
b. Drejton procesin e punës me qëllim që zhvillimet e reja funksionale të nevojshme të SIFQ dhe Ëeb Portal për arshivën elektronike të realizohen në mënyrë të saktë sipas procedurave dhe në përputhje me ndryshimet në legjislacionin në fuqi të financave publike duke siguruar në bashkëpunim me palet e interesuara (drejtori, departamente), përgatitjen në mënyrë të qartë të termave funksionale të referencës për zhvillimet e reja funksionale dhe testimin me korrektesi të tyre;
c. Drejton procesin e punës që procedurat të jenë sipas manualeve të përdorimit të sistemit, nëpërmjet përsosjes së cilësisë së këtyre manualeve me qëllim lehtësimin e kuptueshmërisë së tyre nga përdoruesit;
d. Drejton procesin e trajnimeve  të ndryshme gjatë punës operacionale në sistem nëpërmjet përcaktimit të procedurave të qarta dhe efektive me qëllim mirëfunksionimin e të gjitha proçeseve operacionale, nxjerrjes së raporteve financiare sipas kërkesave dhe sigurimin e integritetit të të dhënave financiare;
e. Drejton punën dhe jep orientime konkrete të detajuara për hartimin e termave funksionale të referencës në rastin e nevojës për  ndryshime/zhvillime të reja në SIFQ dhe Ëeb Portal për arshivën elektronike me qëllim zbatimin me korrektësi të ndryshimeve të akteve ligjore në fuqi;
f. Drejton punën për hartimin e proçedurave të sakta për zgjidhjen e problemeve të konstatuara nga implementimi i manualit të përdorimit të sistemeve;
g. Organizon dhe drejton punën në përmirësimin e raporteve të ndryshme financiare me qëllim konsolidimin e një informacioni të lehtë, të saktë e të besueshëm, në ndihmë të përdoruesve.

6.3 Detyrat kryesore të Drejtorisë së Pagesave dhe Dëmshpërblimeve janë:
a) Regjistron dhe administron dokumentacionin nga posta ditore në arkivën e drejtorisë dhe publikon në faqen zyrtare dosjet që janë në radhë për tu dëmshpërblyer;
b) Shqyrton nga ana juridike vlefshmërinë ligjore të dokumentacionit të dërguar nga ana e subjekteve përfitues të dëmshpërblimit financiar për ish të dënuarit politikë;

c) Përllogarit dëmshpërblimin financiar takues për çdo subjekt përfitues;
d) Koordinon punën, me Ministrinë e Drejtësisë, Ministrinë e Shëndetësisë dhe Mbrojtjes Sociale, bankat e nivelit të dytë, për realizimin e shpërndarjes së dëmshpërblimit financiar me efektivitet dhe në kohë si edhe garanton në këtë mënyrë kontrollin, rakordimet, raportimin e realizimit faktik të dëmshpërblimit financiar;
e) Kontribuon, në koordinim me institucionet strategjike, në rastet e ndryshimeve ligjore dhe akteve nënligjore mbi dëmshpërblimin financiar, për garantimin e realizimit të objektivave të drejtorisë, për informimin e grupeve shoqërore, duke siguruar në këtë mënyrë një proces efektiv dhe transparent;
f) Siguron realizimin e procesit të përllogaritjes së përfitimeve të marra nga ligjet e mëparshme në të holla dhe letra me vlerë me saktësi dhe në kohë;
g) Trajton dhe jep informacion sipas fushës së përgjegjësisë për çdo kërkesë/ankesë të ardhur nëpërmjet Platformës së Bashkëqeverisjes, InfoFinanca dhe Protokollit Qëndror.
6.4 Detyrat kryesore të Drejtorisë AFMIS janë:

a. Menaxhon Sistemin  e Menaxhimit të  Informacionit  Financiar  Shqiptar, duke  ofruar mbështetje funksionale për modulet PBA, PIM dhe BPPM;
b. Siguron përdorimin me korrektësi të manualeve të përdorimit, asiston në trajnimet e përdoruesve të sistemit me qëllim lehtësimin e kuptueshmërisë dhe transferimin e njohurive;
c. Koordinon aktivitetet në AFMIS së bashku me Drejtorinë e Përgjithshme të Buxhetit duke asistuar përdoruesit në proceset e punës sipas rregullave te procedurave te planifikimit të buxhetit;
d. Rekomandon përmiresime të nevojshme për sistemin, në përputhje me  ndryshimet e  legjislacionit  në  fuqi;
e. Drejton dhe koordinon punën për zgjidhjen e problemeve të raportuara nga përdoruesit për modulet PBA, PIM, BPPM, për të mbështetur operacionet ditore ose i adreson ato pranë drejtorive përkatëse, sipas rastit.
7. Drejtoria e Përgjithshme e Menaxhimit të Fondeve të BE-së
Drejtoria e Përgjithshme e Menaxhimit të Fondeve të BE-së ka në përbërje të saj 3 drejtori, konkretisht:
a) Drejtoria e Strategjive të Financave Publike dhe Mbështetjes Buxhetore
b) Drejtoria e Fondit Kombëtar

c) Zyra (Drejtoria) Mbështetëse ZKA
Misioni i Drejtorisë së Përgjithshme të Menaxhimit të Fondeve të BE-së është të sigurojë menaxhimin e fondeve të BE – së në mënyrë efikase dhe efiçente, në kuadër të programeve IPA dhe IPARD, sipas sistemit të Menaxhimit Indirekt si dhe procesin e monitorimit dhe koordinimit për hartimin dhe zbatimin e Reformave  të Strategjisë së Menaxhimit të Financave Publike. 
Detyrat kryesore të Drejtorisë së Përgjithshme të Menaxhimit të Fondeve të BE-së janë:

a) Harton politikat sektoriale nё ministrinё pёrgjegjёse pёr financat;
b) Udhëheq procesin e miratimit, monitorimit dhe akreditimit të strukturave operative për  zbatimin e projekteve të BE-së me menaxhim indirekt;
c) Planifikon dhe drejton punën mbi funksionimin dhe raportimin lidhur me sistemet e menaxhimit të asistencës së BE në përputhje me rregulloret dhe aktet përkatëse;
d) Udhëheq procesin e koordinimit dhe përgatitjen e paketës për marrjen e besueshmërisë të detyrave të zbatimit të buxhetit të asistencës për programet  IPA/IPARD;
e) Udhëheq zbatimin e operacioneve financiare të Drejtorisë të Fondit Kombëtar, në përputhje me aktet ligjore dhe nënligjore përkatëse;
f) Planifikon procesin e monitorimit të menaxhimit financiar dhe Kontrollit të ndihmës financiare të BE-së për disbursimin e fondeve nën veprimtarinë e Fondit Kombëtar, me synim përmirësimin e procedurave;
g) Udhëheq sigurimin e funksionimit të sistemit të pagesave dhe kontabilitetit të fondeve të BE-së, në përputhje me aktet përkatëse dhe standardet ndërkombëtare;
h) Planifikon, drejton dhe organizon punën lidhur me prioritizimin, monitorimin dhe vlerësimin e reformave të Strategjisë së PFM;
i) Planifikon dhe drejton punën lidhur me përgatitjen, plotësimin si dhe raportimin mbi zbatimin e kontratave sektoriale;
j) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria e pёrgjithshme duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara.  
7.1 Detyrat kryesore të Drejtorisë së Fondit Kombëtar janë:

a) Koordinon në mënyrë të drejtëpërdrejtë dhe ndjek përgatitjen e Paketës për marrjen e besueshmërisë të detyrave të zbatimit të buxhetit të asistencës IPA/IPARD;

b) Siguron zbatimin e operacioneve financiare të drejtorisë së Fondit Kombëtar në përputhje me Marrëveshjet Kuadër, Marrëveshjet Financiare, procedurat dhe rregullat e BE-së, Manualin e procedurave te brëndshme të Fondit Kombëtar dhe legjislacionin kombëtar në fuqi. 

c) Drejton procesin e monitorimit të menaxhimit financiar dhe Kontrollit të ndihmës financiare të BE-së për disbursimin e fondeve nën veprimtarinë e Fondit Kombëtar;

d) Garanton kontrollin periodik në rishikimin dhe përmirësimin e Manualeve të procedurave të brendshme të drejtorisë së Fondit Kombëtar për zbatimin e drejtë dhe efikas të tyre;

e) Siguron mbajtjen e të dhënave dhe arkivimin në Fondin Kombëtar në përputhje me rregulloren e brendshme të Ministrisë së Financave dhe me kërkesat dhe rregulloret e BE-së;

f) Siguron Aplikimet për pagesa dhe deklaratën e shpenzimeve ne funksion te raportimit tek Komisioni Europian (KE).

g) Konfirmon parashikimin e aplikimeve të mundshme për pagesa për vitin financiar aktual dhe për vitin e ardhshëm;

h) Siguron që sistemi i kontabilitetit për operacionet e kryera për fondet e BE-së është e mbajtur në përputhje me SNK/IPSAS dhe në përputhje me legjislacionin kombëtar;
i) Miraton kërkesat për fonde të ardhura nga CFCU dhe IPARD Agency për vijueshmërinë e rrjedhjes së fondeve te agjencitë paguese, në mungesë të Drejtorit të Përgjithshëm. 

7.2 Detyrat kryesore të Drejtorisë (Zyrës) Mbështetëse ZKA janë:

a) Drejton dhe koordinon proceset për miratimin, monitorimin dhe pezullimin/ anulimin e akreditimit të strukturës operative, për llogari të ZKA;

b) Menaxhon dhe siguron funksionimin e frytshëm të sistemeve të menaxhimit të asistencës në përputhje me rregulloren IPA;

c) Siguron rregullsinë dhe saktësinë e sistemit të raportimit (parregullsitë) dhe të informacionit nëpërmjet indikatorëve të dhënë në manualin e procedurave të brendshme të Zyrës (Drejtorisë) Mbështetëse e Zyrtarit Kombëtar Autorizues;

d) Menaxhon procesin e zbatimit të gjetjeve dhe të rekomandimeve të Autoritetit të Auditit, në përputhje me  rregulloret IPA.
7.3 Detyrat kryesore të Drejtorisë së Strategjive të Financave Publike dhe Mbështetjes Buxhetore janë:
a) Menaxhon punën për hartimin, monitorimin dhe vlerësimin e Planit të Veprimit të Strategjisë së MFP-së, si dhe për vlerësimin dhe rishikimin afatmesëm të strategjisë së MFP-së;
b) Koordinon dhe monitoron punën për përgatitjen e raportit/ve 6-mujore dhe vjetore të monitorimit të Strategjisë së MFP-së;
c) Përcakton detyrat për analizimin e raporteve ndërkombëtare në fushën e financave publike dhe adresimin e gjetjeve dhe rekomandimeve të tyre  në planin e veprimit të srategjisë së MFP-së;
d) Udhëheq punën për raportimin mbi Reformën e MFP-së tek Komiteti i Stabilizim Asocimit, Partneriteti për Qeverisjen e Hapur, Raportimi vjetor për zbatimin e IPA II, Nënkomiteti për çështjet Ekonomike dhe Financiare, Plani Kombëtar për Integrimin Europian, Raporti i Komisionit Evropian për Shqipërinë, Komiteti Sektorial i Monitorimit IPA II “Mirëqeverisja & Demokraci”, FMN mbi Transparencën Fiskale, OECD/SIGMA, PEFA dhe tek Konkluzionet Operacionale të Grupit të Posaçëm për Monitorimin e Reformës së Administratës Publike;
e) Drejton dhe monitoron punën për përgatitjen e paketave për disbursim të kontratave të reformave sektoriale aktive; 

f) Udhëheq punën për zbatimin e detyrave në përgatitjen e raportit/ve 6-mujore dhe vjetore të zbatimit të kontratave të reformave sektoriale nga pikëpamja financiare;
g) Menaxhon përditësimin e databazës së të dhënave për disbursimin e fondeve të akorduara;
h) Udhëheq punën për plotësimin e paketës me raportet për 3 (tre) kushtet e përgjithshme, si dhe raportimin mbi zbatimin e kontratave të reformave sektoriale nga pikëpamja financiare dhe disbursimin e fondeve sipas kërkesave;
i) Koordinon proceset informuese për pjesën financiare me institucionet lidere të kontratave të reformave sektoriale.

8. Drejtoria e Përgjithshme Rregullatore dhe Përputhshmërisë

Drejtoria e Përgjithshme Rregullatore dhe Përputhshmërisë ka në përbërje të saj 3 drejtori, konkretisht:
a) Drejtoria e Programimit, Standardizimit dhe Harmonizimit të Kuadrit Rregullator
b) Drejtoria e Integrimit, Koordinimit, Marrëveshjeve dhe Asistencës
c) Drejtoria e Koncensioneve

Misioni i Drejtorisë së Përgjithshme Rregullatore dhe Përputhshmërisë është të sigurojë harmonizimin, programimin dhe standardizimin e të gjitha akteve rregullatore të Ministrisë në fushën e financave me Kushtetutën, kodet, ligjet dhe marrëveshjet ndërkombëtare, proceset e integrimit, ndjekja dhe koordinimi i procedurave  tё vlerёsimit tё projekteve koncesionare/PPP dhe monitorimin e kontratave koncesionare/PPP pёrmes raportimeve periodike nga Autoritetet Kontraktuese. 
Detyrat kryesore të Drejtorisë së Përgjithshme Rregullatore dhe Përputhshmërisë janë:
a) Drejton së bashku me strukturën përgjegjëse, procesin e hartimit dhe harmonizimit të akteve rregullatore, brenda fushës së përgjegjësisë që mbulon Ministria, në mbështetje të politikave dhe/ose proceseve të integrimit europian;
b) Koordinon bashkë me strukturën përgjegjëse, procesin e vlerësimit të impaktit të akteve rregullatore;
c) Koordinon, ndjek dhe monitoron, bashkë me strukturat përgjegjëse, angazhimet e Ministrisë së Financave mbi harmonizimin e legjislacionit që rrjedhin nga Marrëveshja e Stabilizim Asociimit dhe nga rekomandimet në kuadër të proceseve të integrimit;
d) Drejton dhe koordinon punёn me drejtoritë e tjera përgjegjese pranë Ministrisë si strukturë rregullatore komunikuese pёr procesin e vlerësimit tё projekteve koncesionare/PPP;
e) Menaxhon dhe koordinon procesin e raportimeve periodike të Autoriteteve Kontraktues mbi monitorimin e ecurisё sё zbatimit tё kontratave të koncensionit/partneritetit publik privat sipas formatit tё miratuar;
f) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria e pёrgjithshme duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara.  
8.1 Detyrat kryesore të Drejtorisë së Programimit, Standardizimit dhe Harmonizimit të Kuadrit Rregullator janë:
a) Menaxhon procesin e identifikimit të nevojave për akte rregullatore në sektorë të ndryshëm të fushës së përgjegjësisë që mbulon ministria, mbi bazën e studimit të legjislacionit e në bashkëpunim me strukturat e saj, për realizimin e kërkesave të legjislacionit në fuqi dhe/ose të politikave të ministrisë;
b) Menaxhon dhe koordinon punën për hartimin, shqyrtimin, bashkërendimin, konsultimin, standardizimin dhe harmonizimin e projektakteve te hartuara nga strukturat politikёbёrёse tё ministrisё/institucionet e varësisë apo institucionet e pavarura, me legjislacionin nё fuqi;
c) Menaxhon procesin e hartimit dhe monitorimit të Programit të Përgjithshëm Analitik të Projektakteve, për të inkuadruar e orientuar veprimtarinë rregullatore të Ministrisë brenda afateve të përcaktuara të Programit;
d) Menaxhon dhe koordinon punёn nё sistemin elektronik tё akteve shtetёrore “E-Akte” pёr Ministrinё e Financave;
e) Menaxhon procesin e këshillimit ligjor me strukturat e brendshme dhe institucionet e varësisë në lidhje me projektaktet e hartuara;
f) Menaxhon punën e deleguar nga koordinatori apo eprorёt, për dhënien e mendimeve nё sistemin E-akte, lidhur me projektaktet, që dërgohen për mendim nga Kryeministria, ministritë e linjës dhe institucionet e pavarura;
g) Menaxhon dhe ndjek procedurёn e vlerёsimit tё projektakteve me strukturat pёrgjegjёse politikёbёrёse tё ministrisё, pёr rastet e kёrkura me prioritet nga Departamenti Ligjor nё Kryeministri dhe titullarёt e ministrisё, duke hartuar pёrgjigjen pёrfundimitare pёr vlerёsim dhe miratim nga titullarёt e ministrisё, dhe procedimin fillimisht edhe me firmё digjitale nё sistemin E-Akte, pёrpos asaj shkresore;
h) Menaxhon procesin e vlerësimit dhe monitorimit të impaktit të akteve rregullatore, duke sugjeruar nëse ka nevojë për përmirësime të mëtejshme, në bashkëpunim me struktura të tjera përgjegjëse;
i) Menaxhon punёn pёr raportime periodike dhe mbajtjen e tё dhёnave statistikore tё projektakteve tё ministrisë;
j) Menaxhon dhe koordinon punën për miratimin e Raportit të Vlerësimit të Ndikimit (RIA), të hartuar nga strukturat politikëbërëse të Ministrisë dhe institucioneve në varësi të saj;
k) Menaxhon procesin e monitorimit të zbatimit të Planit të Integritetit për Ministrinë e Financave.

8.2 Detyrat kryesore të Drejtorisë së Integrimit, Koordinimit, Marrëveshjeve dhe Asistencës janë:
a) Koordinon punën e Ministrisë së Financave, si edhe institucioneve të varësisë për përmbushjen e detyrimeve që rrjedhin nga MSA, procesin e integrimit dhe të gjitha aktivitetet në këtë kuadër për kapitujt të acquis së BE për të cilat është përgjegjëse Ministria. 

b) Koordinon punën me Grupet Ndërinstitucionale të Punës për Integrimin Evropian që funksionojnë në nivel kapitulli. 

c) Koordinon punën për hartimin e raporteve të MF-së në kuadër të Raportit të BE-së; Programit Kombëtar për Aderimin në Bashkimin Evropian (PKABE); Planit Kombëtar për Integrimin Evropian (PKIE) si edhe Komitetet dhe Nënkomitetet e BE - Shqipëri. 

d) Koordinon punën për ndjekjen e procedurave për miratimin e marrëveshjeve të strukturave teknike të MF-së.

e) Merr pjesë në grupe negocimi së bashku me strukturat teknike të Ministrisë së Financave.

f) Koordinon punën mbi negocimin dhe procesimin e marrëveshjeve të Ministrise së Financave, marrëveshje për të cilat nga përmbajtja nuk kanë struktura teknike apo politikbërëse.

g) Koordinon dhe ndjek punën me Ministrinë për Evropën dhe Punët e Jashtme apo ministri të tjera të linjeës në lidhje me memorandumet, protokollet apo marrëveshjet Brenda fushës së përgjegjësisë së Ministrisë së Financave me shtete dhe organizata ndërkombëtare;

h) Merr pjesë në takimet e drejtuesve të ministrisë  me përfaqësues të shteteve të huaja për çështjet e basjkëpunimit financiar;

i) Menaxhon punën përgatitore për përfaqësimin e palës shqiptare në veprimtaritë ndërkombëtare. 
a) Detyrat kryesore të Drejtorisë së Koncensioneve janë:
b) Drejton dhe koordinon punёn me drejtoritë e tjera përgjegjese pranë Ministrisë si strukturë rregullatore komunikuese pёr procesin e vlerësimit dhe paraqitjen pёr miratim te titullarёt të vlerёsimeve të drejtorive pёrgjegjёse, të projekteve/kontratave të koncensioneve/ partneritetit publik privat që vijnё për miratim/vlerёsim pranë Ministrisë së Financave;
c) Menaxhon procesin e vlerësimit që realizon drejtoria mbi projektet/kontratat e koncensioneve/ partneritetit publik privat në aspektin formalo-juridik dhe në aspektin e verifikimit tё analizёs ekonomiko-financiare si dhe analizёs sё risqeve bazuar nё dokumemtacionin e pёrcjellё nga Autoriteti Kontraktues, në përputhje me legjislacionin për koncesionet dhe partneritetin publik privat, brenda fushës së përgjegjësisë së Ministrisë përgjegjëse për financat;
d) Ndjek dhe koordinon punёn pёr marrjen e mendimeve/vlerёsimeve pёrkatёse pёr projektin/kontratёn, ndryshimin e kontratёs apo tranferimin e tyre si dhe çdo angazhim apo dokument tjetёr qё paraqitet nga Autoritetet Kontraktuese pёr mendim/vlerёsim nё Ministrinё pёrgjegjёse pёr financat, nga drejtoritё pёrgjegjёse dhe pёrcjelljen e kёtyre mendimeve/vlerёsimeve tё tyre te titullarёt e ministrisё pёr vendimmarrje nё pёrputhje me legjislacionin nё fuqi pёr koncesionet/PPP, rregullores sё ministrisё pёr vlerёsimin e projekteve/kontratave koncesionare/PPP nga drejtoritё nё Ministrinë e Financave,brenda fushës së përgjegjësisë së ministrisë përgjegjëse për financat;
e) Menaxhon dhe koordinon procesin e raportimeve periodike të Autoriteteve Kontraktues mbi monitorimin e ecurisё sё zbatimit tё kontratave të koncensionit/partneritetit publik privat sipas formatit tё miratuar, raportimeve të cilat përcillen nga njësitë e zbatimit të projektit të kontratave koncesionare, nxit strukturat pёrgjegjёse monitoruese tё kontratave të koncensioneve/partneritetit publik privat pёr monitorim periodik sipas parashikimeve kontraktore, ku Ministria e Financave është Autoritet Kontraktues, pёrmes informacionit tё pёrfituar nga kёto struktura/njёsi monitoruese tё caktuara nga titullari i Autoritetit Kontraktues;
f) Koordinon dhe ndjek me institucionet e tjera çdo çёshtje tjetёr apo kёrkese qё adresohet pёr ndjekje nga titullarёt e ministrisё nё kuadёr tё ecurisё sё zbatimit tё kontratave të koncesionit/partneritetit publik privat;
g) Drejton dhe aprovon punën mbi kёrkesat pёr dhёnie mendimi dhe trajtimin e akteve ligjore dhe nënligjore në fushën e koncensioneve/partneritetit publik privat, si dhe të praktikave të tjera që lidhen me këtë fushë të cilat paraqiten pranë Drejtorisë së Koncensioneve;
h) Planifikon pёr miratim aktet me natyrё rregullatore dhe standardizuese pёr mbarёvatjen e punёs sё drejtorisë nё raport me drejtoritё e tjera nё lidhje me procesin e vlerёsimit tё projekteve/kontratave koncesionare/PPP, në përputhje me fushёn e pёrgjegjёsisё sё Ministrisё pёrgjegjёse pёr financat;
i) Organizon procesin e punës për pёrgatitjen e Raportit Vjetor të Përmbledhur të ecurisë dhe performancës financiare dhe jofinanciare të të gjitha kontratave të koncensionit/partneritetit publik privat bazuar në raportimet e përcjella nga Autoritetet Kontraktuese, tё cilin e pёrcjell pёr miratim te titullarёt e ministrisё.
9. Drejtoria e Përgjithshme Ekonomike dhe Shërbimeve Mbështetëse

Drejtoria e Përgjithshme Ekonomike dhe Shërbimeve Mbështetëse ka në përbërje të saj 4 drejtori, konkretisht:
a) Drejtoria e Administrimit të Aseteve dhe Shërbimeve të Përgjithshme
b) Drejtoria e Menaxhimit të Burimeve Njerëzore
c) Drejtoria e Buxhetit dhe Menaxhimit Financiar
d) Drejtoria e Ankesave Administrative dhe Gjyqësore

Misioni i Drejtorisë së Përgjithshme Ekonomike dhe Shërbimeve Mbështetëse është të sigurojë koordinimin dhe/ose mbikëqyrjen e burimeve financiare, materiale dhe njerëzore, si dhe procedurave te prokurimit dhe partneriteteve në dispozicion të Ministrisë, duke bashkëpunuar me njësitë e tjera organizative, për të garantuar realizimin e misionit të sistemit ministror. 
Detyrat kryesore të Drejtorisë së Përgjithshme Ekonomike dhe Shërbimeve Mbështetëse janë:
a) Koordinon punën vertikalisht me strukturat që ka në varësi dhe siguron arritjen e rezultateve në kohë dhe me cilësi, sipas objektivave të planifikuara;
b) Ndërlidh aktivitetin e cdo drejtorie të varësisë me vizionin, prioritetet dhe politikat e Ministrisë;
c) Përgjigjet për përcaktimin e objektivave dhe detyrave të drejtorive përbërëse, për monitorimin e veprimtarisë të tyre dhe për sigurimin e koordinimit ndërmjet tyre dhe me njësi të tjera të Ministrisë;
d) Siguron që burimet në dispozicion të Drejtorisë së Përgjithshme të organizohen në mënyrë të atillë që objektivat e saj të realizohen me efektshmëri e eficiencë të lartë, dhe në mënyrë tërësisht të rregullt e korrekte;
e) Sigurohet të ketë një sistem efikas kontrolli të brendshëm që të mbështesë realizimin e synimeve dhe objektivave të Drejtorisë së Përgjithshme;
f) Koordinon punën e drejtorive të varësisë për të siguruar mbarëvajtjen e operacioneve të shërbimeve mbështetëse;
g) Planifikon dhe koordinon punën për menaxhimin e burimeve njerëzore;
h) Siguron planifikimin dhe realizimin e prokurimeve për të gjitha fondet e parashikuara në buxhetin e shtetit, të planifikuara për mallra, shërbime dhe ndërtime të nevojshme për Ministrinë, në përputhje me rregullat e prokurimit publik dhe legjislacionit në fuqi;
i) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria e pёrgjithshme duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara.  
9.1 Detyrat kryesore të Drejtorisë së Administrimit të Aseteve dhe Shërbimeve të Përgjithshme janë:
a) Drejton, koordinon dhe mbikqyr proçeset e lidhura me mirëadministrimin në mënyrë të integruar të aseteve të nevojshme dhe shërbimet e përgjithshme të funksionimit të ministries;
b) Raporton tek Drejtori i Përgjithshëm Ekonomik dhe Shërbimeve Mbështetëse si dhe me kërkesë tek Sekretari i Përgjithshëm për punën dhe veprimtarinë e Drejtorisë të varësisë së tij;

c) Mbikëqyr zbatimin e procedurave dhe realizimin e shërbimeve të arkiv-protokollit;
d) Realizimi i procedurave të prokurimit publik me burim financimi “ Buxhet shteti” në përputhje me kuadrin ligjor në fuqi për prokurimet publike.
9.2 Detyrat kryesore të Drejtorisë së Menaxhimit të Burimeve Njerëzore janë:
a) Organizon procesin e  planifikimit të nevojave të sistemit ministror për shtim, rialokim apo rritje të kapaciteteve të burimeve njerëzore;
b) Menaxhon  procesin e ndërtimit të strukturave dhe organikave të aparatit dhe institucioneve të varësisë së Ministrisë dhe jep rekomandime në kuadër të këtij procesi;
c) Drejton, koordinon dhe mbikqyr proceset në lidhje me burimet njerëzore, sipas procedurave të përcaktuara në legjislacionin e nëpunësit civil dhe Kodin e Punës, apo në ligje të tjera specifike (përshkrim pune, rekrutim, vlerësim, masa disiplinore, strukturim, transferim, pezullim, lirim, etj);
d) Jep udhëzime për standardizimin e menaxhimit të burimeve njerëzore në sitemin ministror;
e) Organizon dhe merr pjese në procesin e hartimit të përshkrimeve të punës për pozicionet e reja si dhe rishikimin e plotësimin e atyre ekzistuese;
f) Drejton procesin për përcaktimin e objektivave individuale si dhe ndjek procesin e vlerësimit të performancës individuale përgjatë vitit vlerësimor;
g) Organizon dhe drejton procesin për identifikimin e nevojave për trajnim të personelit, në bashkëpunim me institucionet e varësise dhe ASPA-n;
h) Krijon bazat për zhvillimin e personelit, sipas aftësive dhe zotësive që ata kanë.
i) Këshillon çdo nëpunës të ministrisë së Financave për detyrimet që burojnë nga legjislacioni në fuqi për standardet e sjelljes etike.

j) Mbikëqyr zbatimin e rregullave të etikës realizohet nga njësia e burimeve njerëzore, si edhe nga eprori direkt.

9.3 Detyrat kryesore të Drejtorisë së Buxhetit dhe Menaxhimit Financiar janë:
a) Menaxhon punën me ekipet e menaxhimit të programeve buxhetore për procesin e hartimit të projektbuxhetit të Ministrisë dhe të gjithë sistemit ministror dhe i kalon Sekretarit të Përgjithshëm dokumentin përfundimtar të buxhetit për miratim dhe procedim të mëtejshëm;
b) Koordinon dhe merr pjesë në procesin e hartimit dhe miratimit të planeve të PBA-së për të gjitha programet buxhetore në përbërje të sistemit ministror;
c) Ndjek procedurat zyrtare të ndarjes së buxhetit sipas buxhetit të miratuar;

d) Përgjigjet për ekzekutimin e buxhetit të Aparatit të Ministrisë dhe monitoron të gjitha veprimet që lidhen me zbatimin e buxhetit në sistemin ministror, me qëllim analizën e procesit dhe raportimin për vendimmarrje;
e) Menaxhon procesin e optimizimit dhe propozon shpërndarjen e burimeve të nevojshme financiare, sipas buxhetit të miratuar;
f) Menaxhon procesin e detajimit të numrit të punonjësve të Aparatit dhe institucioneve buxhetore të varësisë të Ministrisë së Financave;
g) Vlerëson nevojat buxhetore në përputhje me politikat, programet dhe projektet e planifikuara të Ministrisë;
h) Përgjigjet për identifikimin dhe krijimin e regjistrit të riskut për drejtorinë, si dhe vlerësimin e kontrollin e risqeve që vënë në rrezik arritjen e objektivave të drejtorisë;
i) Përgjigjet për dokumentimin e të gjitha transaksioneve financiare dhe të tjera dhe garantimin e gjurmës së auditimit për të gjitha proceset që ndodhin në institucion;
j) Ndjek dhe monitoron procesin e mbajtjes së kontabilitetit, procesin e hartimit të llogarisë vjetore të Aparatit të Ministrisë së Financave, si dhe procesin e hartimit të përmbledhëses së Aparatit dhe institucioneve të varësisë së Ministrisë, për përfundimin në afat të tyre;
k) Menaxhon dhe kontribon në procesin e detajimit të fondeve buxhetore të planifikuara për Aparatin e Ministrisë së Finanacve, si dhe gjatë rishikimit të buxhetit, mbështetur në kërkesat e drejtorive të Aparatit të Ministrisë, si dhe gjatë përgatitjes së përmbledhëses për Aparatin dhe institucionet e varësisë së Ministrisë së Financave, sipas kërkesave të çdo institucioni.

9.4 Detyrat kryesore të Drejtorisë së e Ankesave Administrative dhe Gjyqësore janë:
a) Menaxhon proceset që lidhen me ankesat administrative dhe gjyqësore në ministri;
b) Mbikqyr ndjekjen e proceseve gjyqësore dhe përgatitjen e mbrojtjes ligjore brenda afateve ligjore si, prapësimet, deklarata mbrojtje, parashtrime, konkluzione përfundimtare, ankime (ankim,ankim i veçantë, kundër ankim), rekurse, kundërrekurse dhe kërkesa për pezullim ekzekutim, sipas procedurave ligjore dhe nënligjore në fuqi;
c) Bashërendon punën me gjithë drejtoritë e tjera praktikat e të cilave janë objekt gjykimi në gjykatë, duke kërkuar informacion dhe/ose qëndrim me qëllim përgatitjen e argumentimeve ligjore që shtrohen për trajtim;
d) Raporton përpara Drejtorit të drejtorisë apo eprorëve më të lartë, për proceset gjyqësore që janë në zhvillim apo kanë përfunduar me një vendim të formës së prerë, si dhe për të gjitha procedurat e ndjekura gjatë zhvillimit të proceseve gjyqësore.
10. Drejtoria  e Auditimit të Brendshëm

Misioni i Drejtorisë së Auditimit të Brendshëm është të jap siguri të arsyeshme, në mënyrë të pavarur dhe objektive, si dhe këshilla për përmirësimin e veprimtarisë dhe efektivitetin e sistemit të kontrollit të brendshëm të ministrisë dhe strukturave në varësi të saj.
Detyrat kryesore të Drejtorisë së Auditimit të Brendshëm janë:

a) Organizon angazhime të auditimit të brendshëm, sipas standardeve dhe metodologjisë së miratuar nga Ministri i Financave.

b) Harton Kartën e Auditimit, akte specifike për fusha të vecanta të auditimit të brendshëm si dhe akte të tjera sipas legjislacionit në fuqi, duke informuar dhe strukturën përgjegjëse për harmonizimin e auditimit të brendshëm.

c) Harton dhe zbaton planin strategjik e vjetor për veprimtarinë e auditimit të brendshëm dhe e dërgon për informacion në strukturën përgjegjëse për harmonizimin e auditimit të brendshëm, pas miratimit nga titullari i njësisë publike.
d) Raporton menjëherë në formë të shkruar te Ministri i Financave, kur zbulohen parregullsi apo veprime, që në vlerësimin e njësisë së auditimit përbëjnë vepër penale.
e) Raporton në kohë rezultatet e veprimtarise së auditimit të brendshem te Ministri i Financave dhe njësia/ Drejtoria e Harmonizimit për Auditimin e Brendshëm.

f) Organizon kontrollin e cilësisë së auditimeve dhe ngritjen e një sistemi efikas të monitorimit të zbatimit të rekomandimeve të dhëna nga auditimet.

g) Ndjek zbatimin e standardeve dhe fushave specifike në auditimin e fondeve të Bashkimit Evropian. 

h) Eshtë përgjegjës për sinjalizimin dhe mbrojtjen e sinjalizuesve për ministrinë e Financave në zbatim të ligjit nr.60/2016. 
i) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria e pёrgjithshme duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara.  
11. Drejtoria e Inspektimit Financiar Publik

Misioni i Drejtorisë së Inspektimit Financiar Publik është të garantojë zbatimin e ligjshmërisë në përdorimin e fondeve publike dhe dhënien e ndihmës në përmirësimin e menaxhimit financiar publik.

Detyrat kryesore të Drejtorisë së Inspektimit Financiar Publik janë:
a) Harton politikat sektoriale nё ministrinё pёrgjegjёse pёr financat;

b) Rekomandon dhe jep opinione tek Nëpunësi i Parë Autorizues për kryerjen ose jo të inspektimit financiar publik, apo të inspektimit paraprak;

c) Koordinon misionet e inspektimit dhe përgjigjet për kryerjen me cilësi të inspektimeve financiare publike, sipas rregullave të miratuara nga Ministri i Financave;

d) Analizon kushtet e shkeljeve disiplinore financiare të raportuara nga inspektorët financiarë dhe jep mendim tek Nëpunësi i Parë Autorizues për masat e propozuara;

e) Menaxhon procesin e monitorimit të zbatimit të masave të kërkuara nga Ministri i Financave, në përfundim të inspektimit financiar publik si dhe informon Nëpunësin e Parë Autorizues për zbatimin e tyre;

f) Propozon ndryshimet e nevojshme në ligjin, udhëzimet dhe manualin e inspektimit financiar publik, në varësi të problematikave të evidentuara dhe duke patur parasysh ndryshimet strukturore dhe ligjore, për të siguruar mbarëvajtjen dhe koherencën e aktiviteteve të Drejtorisë së Inspektimit Financiar Publik;

g) Garanton rolin e AFCOS-it dhe shërben si pikë kontakti e OLAF-it;

h) Përgjigjet për përgatitjen e raportit vjetor të veprimtarisë së Drejtorisë së Inspektimit Financiar Publik, brenda muajit Mars, për vitin parardhës;

i) Drejton dhe koordinon shërbimin kundër mashtrimit dhe korrupsionit për fondet e BE-së;

j) Koordinon dhe ndjek brenda vendit të gjitha detyrimet ligjore, administrative, operative dhe aktivitetet që lidhen me mbrojtjen e interesave financiare të BE-së;

k) Menaxhon procesin e shkëmbimit të informacioneve mbi parregullsitë me Zyrën Evropiane Kundër Mashtrimit (OLAF), Drejtorinë e Fondit Kombëtar (NF) dhe Drejtorinë Mbështetëse të Zyrtarit Kombëtar Autorizues (ZKA);

l) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara.   
12. Drejtoria e Apelimit Tatimor

Misioni i Drejtorisë së Apelimit Tatimor është të shqyrtojë ankimet administrative të tatimpaguesve ndaj akteve administrative të nxjerra nga administrata tatimore me vlera deri në 20.000.000 (njëzetë milionë) dhe ndaj mosveprimeve të administratës tatimore, duke garantuar trajtimin ligjor, të barabartë, asnjanës dhe me kompetencë profesionale të këtyre ankimeve. Drejtoria e Apelimit Tatimor është e pavarur në vendimmarrje lidhur me ankimet e tatimpaguesve ndaj veprimeve/mosveprimeve të administratës tatimore apo akteve të posaçme të nxjerra nga kjo administratë për tatimpaguesit.

Detyrat kryesore të Drejtorisë së Apelimit Tatimor janë: 
a) Harton politikat sektoriale nё ministrinё pёrgjegjёse pёr financat;

b) Shqyrtimi i drejtë dhe i pavarur i kërkesave për apelim duke verifikuar ligjshmërinë e vlerësimeve të kryera me pretendimet e tatimpaguesve, si dhe marrja e vendimeve në përputhje me aktet ligjore dhe nënligjore që formojnë legjislacionin tatimor;

c) Zbatimi i njëjtë dhe efektiv i legjislacionit, duke e zbatuar legjislacionin në mënyrë uniforme për çdo tatimpagues në rrethana të ngjashme;

d) Zbatimi me korrektësi i procedurave të apelimit sipas kreut XIII të Ligjit nr. 9920, datë 19.05.2008 “Për Procedurat Tatimore në RSH”, i ndryshuar, dhe udhëzimit përkatës, për shqyrtimin e kërkesave për apelim të paraqitura nga tatimpaguesit;

e) Marrja e vendimeve brenda afateve të përcaktuara në nenin 109 të Ligjit nr. 9920, datë 19.05.2008 “Për Procedurat Tatimore në RSH”, i ndryshuar, dhe pikën 109.3 të Udhëzimit nr. 24, datë 02.09.2008, nxjerrë në bazë dhe për zbatim të ligjit;

f) Arsyetimi i vendimeve bazuar në Kodin e Procedurave Administrative dhe Ligjin nr. 9920, datë 19.05.2008 ”Për Procedurat Tatimore në RSH”, i ndryshuar;

g) Respektimi i të drejtave të tatimpaguesit gjatë procesit të ankimit administrativ, përfshirë të drejtën për t’u dëgjuar gjatë ankimit, në rastet kur kërkohet nga tatimpaguesi;

h) Propozimi i ndryshimeve ligjore në rastet kur konstaton se aktet ligjore dhe nënligjore kanë nevojë për përmirësime;

i) Raportimi të paktën çdo gjashtë muaj pranë Ministrit të Financave për veprimtarinë e drejtorisë duke evidentuar problematikat e ndeshura dhe pasqyrimi në mënyrë sintetike i vendimeve të nxjerra;

j) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara.  
13. Drejtoria e Shitjes së Pronës

Misioni i Drejtorisë së Shitjes së Pronës është të sigurojë administrimin dhe kryerjen e procedurave të shitjes së pronës shtetërore që privatizohet, përveç rasteve kur parashikohet ndryshe me ligj, me qëllim maksimizimin e vlerës së tyre, nëpërmjet një procesi sa më transparent dhe të besueshëm për publikun.

Detyrat kryesore të Drejtorisë së Shitjes së Pronës janë: 
a) Harton politikat sektoriale nё ministrinё pёrgjegjёse pёr financat;

b) Menaxhon kryerjen sa më korrekt të procedurave të shitjes së pronës publike.
c) Përgatit pasqyrat me treguesit përkatës objektet apo shoqëritë tregtare në proces privatizimi dhe delegimin e tyre për publikim, sipas dispozitave ligjore. 

d) Koordinon punën për vlerësimin e analizës së treguesve ekonomiko-financiarë të shoqërive shtetërore dhe rekomandon miratimin e programeve të zhvillimit vjetor, afatmesëm dhe afatgjatë.

e) Drejton veprimtarinë juridike të drejtorisë, për implementimin korrekt të akteve ligjore, nënligjore apo akteve normative të brendëshme.

f) Jep mendim, brenda afatit tё kёrkuar, lidhur me aktet ligjore dhe nënligjore të ardhura në Ministrinë e Financave pёr mendim, nga ministritë e linjës dhe institucionet e tjera qendrore të cilat koordinohen nga struktura juridike. Nё çdo rast, drejtoria e pёrgjithshme duhet tё shprehet pёr dakordёsinё, komente apo kundёshimin e aktit nё tёrёsi apo pёr dispozita tё caktuara.  

